
HAZRATI IMOM MAJMUASIGA TARIXIY SAYYOHAT
ANNOTASIYA
Ushbu magolada Toshkent shahrida joylashgan Hazrati Imom majmuasi,

Qaffol ash-Shoshiy va uning magbarasi, Mo‘yi Muborak va Barogxon madrasalari,
Tillashayx masjidining barpo etilish tarixi yoritilgan.

Nmawm, Kaddamna am-Illomm u ero mas3ones, Mmeapece Moitn Mybapak u menpece

HISTORICAL JOURNEY TO THE KHARZRATI IMAM COMPLEX
ABSTRACT
In this article, the history of the construction of Hazrat Imam complex, Qaffol

ash-Shoshi and his mausoleum, Moi Mubarak and Baragkhan madrasa, Tillasheikh
mosques located in Tashkent city is covered.

KIRISH

“Sharq darvozasi” nomiga musharraf bo‘lgan Toshkent — nafagat Markaziy

Osiyo, balki jahondagi gadimiy shaharlardan biri bo‘lib, dunyo sivilizatsiyasi
rivojiga o‘z munosib hissasini qo‘shgan.

Bu azim shaharning 2009-yilda 2200 yillik yubiley to‘yi keng nishonlandi.
Toshkentda ko‘plab tarixiy ziyoratgohlar, magbara, madrasa, masjidlar, turli xil
markazlar, majmualar va boshgalar joylashgan. Shunday tarixiy ziyoratgohlardan
biri Hasti Imom majmuasidir. Majmua olim va din arbobi, birinchi Toshkentlik
imom Qaffol ash-Shoshiy dafn etilgan joyda qurilgan. Bugungi kunda me’moriy
ansamblning umumiy maydoni 2 gektardir.

Hazrati Imom majmuasi — Qaffol ash-Shoshiy maqbarasi, Mo‘yi Muborak
madrasasi, Tillashayx va Namozgoh masjidlari va Barogxon madrasasidan iborat.
Hazrati Imom majmuasi 1000 yildan ortiq vagtdan beri O‘zbekistonda islom
madaniyatining markazi bo‘lib kelgan [1]. Hazrati Imom majmuasiga garashli
maydon bizning davrimizda Markaziy Osiyo me’morchiligining eng Yyaxshi
an’analaridan foydalangan holda qurilgan bo‘lib, ko‘k gumbazlari porlab turgan
katta Jome Juma masjidi bilan yakunlanadi. Masjidga Qorasaroy tomondan Kirish
gismida har biri 56 metrli ikkita minora bor.

2007-yil boshida Birinchi Prezidentimiz I.Karimov farmoni bilan Hazrati
Imom (Hastimom) jamoatchilik jamg‘armasi tashkil etilib, Hazrati Imom
majmuasining asl tarixiy qiyofasini tiklash bu yerda keng ko‘lamli qurilish-
ta’mirlash va obodonchilik ishlari olib borildi. Qisqga vaqt ichida O‘zbekiston
musulmonlari idorasining yangi binosi, 5 ming namozxonga mo‘ljallangan
hashamatli jome masjidi va uning 56 metrli ikki minorasi, Islom mahadi binosi
qurib bitkazildi, Majmua tarkibidagi “Tilla Shayx”, “Mo‘yi muborak”,
“Namozgoh” masjidlari, Barogxon madrasasi va boshqga obidalar qayta ta’mirlandi,

katta obodonchilik ishlari olib borildi, yangi maydonlar, yo‘llar barpo etildi.

TADQIQOTNING ASOSIY NATIJALARI
Majmua nomining kelib chigishi bevosita Qaffol ash-Shoshiy bilan bog‘ligdir.

U kishining to‘liq ismlari Abu Bakr Muhammad ibn Ali ibn Ismoil al-Qaffol ash-
Shoshiy (903-976) bo‘lib, figh, hadis, usul, tilshunoslik ilmlari bo‘yicha o‘xshashi
yo‘q alloma edi. Qaffol ash-Shoshiy imomlik darajasiga erishgan. Shoshiy deb
atalishining zamirida Toshkentda tug‘ilganiga ishora bor. Al-Qaffol esa u kishining
hunarmand ekanligi bilan bog‘liq, ya’ni qulfsozlik bilan tirikchilik gilgan. Qaffol
qulfsoz, qulfchi demakdir.

Qaffol ash-Shoshiy doimo ilm-ma’rifat istagida qo‘nim topmay, bir o‘lkadan
ikkinchisiga — ilm chashmalaridan bahramand bo‘lish niyatida Yaqin va O‘rta
Sharg mamlakatlarini kezadi, Hijoz, Bag‘dod, Damashq kabi shaharlarga boradi, u
yerlarda zamonasining ko‘zga ko’ringan olimlaridan ilm-ma’rifat o‘rganadi.

Abu Bakr Qaffol ash-Shoshiyning shaxsiyati va ilmiy salohiyati nafaqat o‘rta
asr Sharq mualliflari, balki G‘arb olimlari tomonidan ham e’tirof etiladi.
Shargshunos olimlardan K.Brokkelman va V.Bartoldlar Qaffol ash-Shoshiy ilmiy
faoliyatiga yuksak baho berishgan [2].

Arab olimi va bibliografi ibn Xallikon (1211—1282) o’zining “Vafoyot al-
a’yon” (“Ulug’ kishilar vafoti”) degan asarida imomlik magomiga erishgan olim
haqida shunday ma’lumotlarni beradi: “Qaffol ash-Shoshiy hadis ilmini bilgan,
tilshunos, shoir odam edi. O‘sha vaqtda Movarounnahrda u kishiga teng keladigan
olim yo‘q edi. Bu kishi Xuroson, Iroq, Hijoz, Shom va boshqa o‘lkalarga sayohat
qilib, hamma yerda ham nom taratdi... u kishining ko‘p asarlari bo‘lgan™ [3].

Avytish joizki, tafsir, hadis, figh va adabiyotga doir ko‘plab manbalarda Imom
Qaffol ash-Shoshiyning asarlaridan igtiboslar keltirilgan. Bu ilmiy e’tiroflar esa
uning islom ilmlari bobida yetuk alloma ekanligini ko‘rsatadi. Toshkentning xalq
orasida “Hastimom” (Hazrati Imom) deb ataladigan, istiqlol tufayli obod maskanga
aylangan tabarruk go‘shasi ul zotga nisbatan chuqur ehtirom namunasidir [4].

Abu Bakr Qaffol ash-Shoshiy “Hazrati Imom” majmuasi hududidagi Kaykovus
arig‘i yoqasidagi qabristonga dafn etilgan. 1542-yilda figh, hadis ilmi allomasining
qabri me’mor G*‘ulom Husayn tomonidan qaytadan bunyod etilgan edi.

Magbara XVI asr me’morchiligining nodir asari bo‘lib, to‘rt tarafi moviy
gumbazli to‘rtburchak shaklda. Bino pishgan g‘ishtdan qurilgan, me‘mor-
ustalarning ismi va inshootining bunyod etilgan sana keltirilgan tarixiy yozuv
tushirilgan koshinlar bilan ziynatlangan. Oynalari Toshkentga xos an‘anaviy ganch
panjaralar bilan bezalgan.

Qaffol Shoshiy magbarasi xonaqohi assimetrik rejalashtirilgan, ko‘p hujrali
noyob magbara turiga kiradi. Xonaqohi majmuiy inshoat ko‘rinishida bo‘lib, 0‘z
ichiga kelyalar, masjid, dahma, oshxona va boshga xonalarni oladi. Ular
ziyoratchilarga yashash hujralarida qulaylik yaratish uchun gilingan.

Qaffol Shoshiy qgabrtoshining ikki tomoniga chillaxona qo‘shilgan bo‘lib,
maqgbaraning bo‘rtgan eshigida joylashgan. Bu yerdan sal pastrogda o‘g‘illari
“Buyuk Imom” — Muhammad at-Shoshiy va Nizomiddin Shoshiy magbaralari
joylashgan. Magbarada, shuningdek, Bog‘doddan Toshkentga kelib, shu yerlarda
golib ketgan Muhammad Nomi va uning otasi Xoja Kalonlar ham dafn etilgan.
Bosh binoning janubida kichik hovlida qadimiyroq ko‘mish joyi o‘rin olgan bo‘lib,
“sag‘ana” nomini olgan. Magbaraga kirishda Hofiz Ko‘haqiy va Ulug‘bekning
nabirasi, buyuk olimning o‘quvchisi va izdoshi Ali Qushchi dafn etilgan. Kirish
gismining chap tarafida taniqli Hirotlik shoir, Barogxonning ustozi Zayniddin
Vasifiy dafn etilgan [5].

Majmuada joy olgan yana bir tarixiy yodgorliklardan biri bu — Barogxon
madrasasidir. Bu ilm dargohi Shayboniylar sulolasi vakili Navro‘z Ahmadxon
(Barogxon) tomonidan barpo etilgan. U Movorounnahrni boshgargan kezlarida
obodonchilk ishlariga katta e’tibor berdi. Masjid, madrasa, kavonsaroylar qurdirdi.
Ulardan biri Barogxon madrasasidir. Uning qurilish yillari 1531-1532-yillarga
to‘g‘ri keladi.

Inshoat Sharq me‘morchilik an‘analarini o°‘zida mujassamlashtirgan
gumbazsimon, “Chor” uslubda bunyod etilgan. Ushbu obida o‘z davrida qurilgan
boshga inshoatlardan devorlarining galinligi va nisbatan dabdabadan holiligi bilan
ajralib turadi. 1904-1905-yillarda Toshkentlik usta Xoja Abdul Qosim tomonidan

qilingan ta‘mirdan so‘ng hozirgi ko’rinishga keltirilgan. Inshoot 0‘z davrida ilm

muassasasi, Ikkinchi jahon urushi yillarida ombor vazifasini bajargan bo‘lsa,
mustaqillikdan so‘ng uning vazifasi o‘zgardi, hozirda obida muqaddas
ziyoratgohlarimizdan biri bo‘lib kelmoqda.

Ta’kidlash  joizki, 2007-yilda restavratsiya ishlari amalga oshirilib,
Suyunchxo‘ja va egasi noma’lum bo‘lgan magbaralar ustidagi gumbazlar gayta
ta’mirlandi. Hozirgi kunda Barogxon madrasasida O‘zbekiston Musulmonlari
idorasi joylashgan [6].

Mo‘yi Muborak madrasasi ham Hazarati Imom majmuasining bir qismini
tashkil giladi. U XIX asrda, ya’ni 1856-1857-yillarda Toshkent hokimi Mirzo
Ahmad qushbegi tomonidan barpo etilgan. Bu madrasa payg‘ambarimizning
muborak mo‘ylarini saqlashga xizmat qilgan. Shuning uchun ham u Mo‘yi
Muborak deb ataladi. Bundan tashgari madrasada bir necha vyillar davomida
Usmon Mus’hafi saglanib kelingan. Bu ham uning gadrini oshirgan, albatta.

Me’moriy obida mustaqillik yillarida ta’mirlandi. Jumladan, Toshkent
shahrining 2200 yilligi munosabati bilan shahardagi me’moriy obidalar qatorida
Mo‘yt Muborak madrasasi ham ta’mirlandi. Me’moriy obida atroflari
ko‘kalamzorlashtirildi. Bu ilm maskani tomiga yangi gumbaz o ‘rnatildi. Ganchkori
bezaklar Nodir Hoshimov, Sharofuddin Ziyovuddinov, Bahodir Ashirov kabi
tajribali ustalar qo‘lidan chiqdi. Inshoat YUNESKO tashkilotining Butun jahon
yodgorliklari ro‘yxatiga kiritlgan [7].

Tillashayx masjidi ham ushbu majmuadan joy olgan bo‘lib, ushbu tarixiy
yodgorlik 1890-1902-yillar davomida barpo etilgan. Manbalarda Tillashayx Xo‘ja
Ubadulla Ahror avlodlaridan biri ekanligi aytiladi. U yoshligidan savdo-sotiq
ishlari bilan shug‘ullangan va keyinchalik taqvodor savdogar bo‘lib hayot
kechirgan. U Xitoydan qo‘y olib kelib sotish bilan shug‘ullanib, bir yillik
foydasidan ushbu masjidni bunyod ettirib, mo‘min-musurmonlarga tuhfa giladi.
Tillashayx sho‘rolar davrida o‘z oilasi bilan Sharqiy Turkistonga ketishga majbur

bo‘ladi va o‘sha yerda olamdan o‘tadi [8].

XULOSA
Tillashayx masjidi biroz vaqt faoliyat yuritgandan so‘ng Chor Rossiyasi

tomonidan faoliyat to‘xtatilgan. Masjid 1945-yil 7-mayda gaytadan ochilgan.
Masjid 1955-1963-yillarda usta Shirin Murodov tomonidan ta‘mirlangan. 2007-yil
Hastimom majmuasi bunyod etilgan davrda me‘moriy obida atrofidagi e‘tiborga
molik obidalar ham ta‘mirlandi. Masjid YUNESKO tashkiloti tomonidan Butun
Jahon yodgorliklari ro‘yxatiga kiritildi [9].

Hazrati Imom ansambli bugunga kelib yaxlit giyofga ega bo‘lib shakllandi.
Uning obodonchiligi yo‘lida amalga oshirilayotgan ishlar tariximizning qayta
tiklashga, yosh avlodga asrab-avaylab yetkazish orqali ularda faxrlanish tuygusini
shakllantirish va buyuk ajdodlar ilmiy-ma’naviy merosini o‘rganishga hamda
“Uchinchi Renesans” ga zamin bo‘lib xizmat qiladi.

